
					ఈ పుట అచ్చుదిద్దబడ్డది
ప్రబంధరత్నావళి 63



దిడియును భల్లుకవ్రజనిరీక్షణముల్ గని దివ్వెలంచుఁ దేఁ

దడవుదు రొయ్య మౌగ్ధ్యమునఁ దద్గిరిసీమఁ గిరాతబాలికల్. (జ) 290



ఉ. ఆమని టెంకిపట్లు మలయానిలునిత్యవిహారసీమముల్

కామునిపాళెముల్ శుకపికంబులజీతపుటూళ్ళు కామినీ

కాముకవిశ్రమంబులకుఁ గట్టని యోర్వకు[?] లా పురాంగనా

స్తోమమునందు నెందు నెలతోఁటలు శైలశిలోన్నతస్థితిన్. (జ) 291



ఆ. తనకు బలముఁ గలిగి తన మంత్రి మిత్రాప్త

బలము దలకుఁ దోడుపడుట కలిగి

వైరిబలము దఱిగి వారిచుట్టము లెల్లఁ

గ్రిందు వడినవేళ గెలువవచ్చు. (జ) 292



చ. తన రుచిగానివేళ బెడిదంబగు వేఁడి నినుండు దోఁచినన్

గనుమొఱఁగుంట రాజునకుఁ గర్జమటం చెటయేనిఁ జన్న య

ట్లనుచరులై వెలింగెడి గ్రహంబులుఁ దారలుఁ దోడరాఁగ వే

గన చనె వెల్లవెల్లని మొగంబుకళంకమున్ శశాంకుఁడున్. (జ) 293



గీ. రాజురాకకుఁ దారహారములతోడి

యామినీపాత్ర నాడింప నేమి సమయ

నాటకుఁడు దోఁపుతెరవాఱినాఁ డనంగ

సాంధ్యరాగము పశ్చిమాశను దనర్చె. (జ) 294



సీ. సంజప్రొద్దున నాట సలుపు నంబరకేశు తలయేటిజలకణతతు లనంగ

రజనీవధూద్విజరాజుల పెండ్లి కేర్పఱచు ముత్యపుఁదలఁబ్రా లనంగఁ

గాలవాణిజ్యుండు నీలాంబరస్థలి స[రి] బఁచరించు వజ్రము లనంగ

వేళాఖ్య పుష్పలావిక యిందుఁడను రాజునకు నేరిచినప్రసూనంబు లనఁగఁ

గీ. బాలవెల్లి మథించు తొల్కాలమునను

నమృతబిందువు లుదరి మిన్నందె ననఁగ

గగనమను కొల నలమిన తొగ లనంగఁ

గలయఁ జుక్కలు తోఁచె నాకాశవీథి. (జ) 295



మ. సమలావణ్యము వన్నెఁగూడి రసముల్ సంధించి శృంగారవే

షముతోఁ జొక్కపుఁజూపు నవ్వొలయ నిచ్ఛాతూలికన్ భావచి

"https://te.wikisource.org/w/index.php?title=పుట:Prabandha-Ratnaavali.pdf/130&oldid=301681" నుండి వెలికితీశారు

		 ఈ పేజీలో చివరి మార్పు 25 జూన్ 2020న 21:42కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

